ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՆՈՅԵՄԲԵՐԻ 4-Ի N 1419-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1․ Իրավական ակտի ընդունման անհրաժեշտությունը.
[bookmark: _Hlk182234244]		«Հայաստանի Հանրապետության կառավարության 2010 թվականի նոյեմբերի 4-ի N 1419-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) ընդունման անհրաժեշտությունը պայմանավորված է ՀՀ վարչապետի 03․10․2024թ. «Ավտոմոբիլային ճանապարհների մասին» օրենքում փոփոխություններ և լրացումներ կատարելու մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» N 887-Ա որոշման հավելվածի 10-րդ կետով նախատեսված միջոցառուման կատարումն իրականացնելու  անհրաժեշտությամբ։ 

	2․ Կարգավորման հարաբերությունների ներկա վիճակը և առկա խնդիրները
ՀՀ ընդհանուր օգտագործման ավտոմոբիլային ճանապարհների ընթացիկ ամառային և ընթացիկ ձմեռային պահպանման մակարդակների գնահատման և կատարված աշխատանքների ընդունման, այդ թվում՝ մրցույթի մասնակիցներին ներկայացվող պահանջները, բնական աղետների կամ չնախատեսված իրավիճակների՝ հրատապ աշխատանքների մակարդակների գնահատման (աշխատանքների ընդունման) մեթոդաբանությունը սահմանված է ՀՀ կառավարության 04․11․2010 թ․ N 1419-Ն որոշմամբ։ Նշված որոշումը ընդունվել է հիմք ընդունելով «Իրավական ակտերի մասին» ՀՀ օրենքը, որը ներկայում ուժը կորցրած է ճանաչվել։ ՀՀ կառավարության 04․11․2010 թ․ թիվ 1419-Ն որոշման հիման վրա ՀՀ տրանսպորտի և կապի նախարարի 07․12․2010թ․ թիվ 710-Ն հրամանով հաստատվել են ՀՀ ընդհանուր օգտագործման ավտոմոբիլային ճանապարհների վրա գտնվող` առանձին պահպանման հանձնվող թունելների և կամուրջների պահպանման աշխատանքների կատարման և ընդունման կարգերը։ 
Նշված իրավահարաբերությունները կարգավորող լիազորող նորմ սահմանելու համար «Ավտոմոբիլային ճանապարհների մասին» օրենքում փոփոխություններ և լրացումներ կատարելու մասին» Հայաստանի Հանրապետության 2024 թվականի հունիսի 12-ի ՀՕ-299-Ն օրենքով ՀՀ կառավարությանը լիազորություն է վերապահվել հաստատելու ՀՀ ընդհանուր օգտագործման պետական ավտոմոբիլային ճանապարհների ընթացիկ ամառային և ընթացիկ ձմեռային պահպանման աշխատանքների իրականացման, վիճակի գնահատման, ՀՀ ընդհանուր օգտագործման պետական ավտոմոբիլային ճանապարհների վրա գտնվող՝ առանձին պահպանման հանձնվող կամուրջների և թունելների պահպանման աշխատանքների իրականացման կարգը, ՀՀ ընդհանուր օգտագործման պետական ավտոմոբիլային ճանապարհների և դրանց վրա գտնվող՝ առանձին պահպանման հանձնվող կամուրջների և թունելների պահպանման մրցույթներին մասնակից կապալառու կազմակերպություններին ներկայացվող նվազագույն տեխնիկական պահանջները և պահպանման աշխատանքների ինքնարժեքի հաշվարկման մեթոդաբանությունը, կատարված աշխատանքների ընդունման կարգը, ինչպես նաև բնական աղետների կամ արտակարգ իրավիճակների դեպքում հրատապ աշխատանքների իրականացման, գնահատման և աշխատանքների ընդունման կարգը («Ավտոմոբիլային ճանապարհների մասին» օրենքի 13-րդ հոդվածի 15․1-ին մաս): 
Միաժամանակ, վերջին տարիներին ՀՀ պետական բյուջեի միջոցներով ՀՀ ընդհանուր օգտագործման ճանապարհներին տեղադրվում են լուսացուցային համակարգեր, բացի այդ որպես ճանապարհային ենթակառուցվածքի մաս ճանապարհների վրա կառուցվում են  դիտահողեր, խրամուղիներ, որոնց պահպանման համար վերը նշված կարգում համապատասախան կարգավորումներ նախատեսված չեն, ուստի պահպանման աշխատանքներում անհրաժեշտություն է առաջանում ներառել նաև լուսացույցերի, դիտահորերի և խրամուղիների պահպանման հետ կապված պահանջները։


1. Կարգավորման նպատակը և բնույթը.
Որոշման մեջ փոփոխությունների ու լրացումների իրականացումը պայմանավորված է ՀՀ կառավարության N 32 նիստի ընթացքում ՀՀ վարչապետի կողմից տրված՝ ճանապարհների սպասարկման նկատմամբ ամենօրյա հսկողության ապահովման հետ կապված հանձնարարականների, ինչպես նաև «Ավտոմոբիլային ճանապարհների մասին» ՀՀ օրենքում 2024 թվականին կատարված փոփոխությունների կիրարկման վերաբերյալ ՀՀ վարչապետի 03․10․2024թ. 887-Ա որոշման կատարմամբ:  Որոշման հավելվածով հաստատված գործող կարգավորումներից բացի Նախագծով նախատեսվում են հետևյալ կարգավորումները.
1. Գործող կարգով սահմանված է, որ ամառային ընթացիկ պահպանում չի իրականացվում այն ճանապարհներին, որոնք ներառված են հաջորդ բյուջետային տարվա հիմնանորոգման, վերակառուցման, միջին նորոգման ենթակա ավտոմոբիլային ճանապարհների ցանկում հաջորդ բյուջետային տարվա հիմնանորոգման, վերակառուցման, միջին նորոգման ծրագրերի ճանապարհների ցանկում: Հիմնանորոգման պայմանագրերի շրջանակներում աշխատանքները մեկնարկում են տարբեր ժամկետներում, որպեսզի մինչև մեկնարկը ճանապարհները չմնան առանց սպասարկման, սահմանվել է, որ ճանապարհները կսպասարկվեն մինչև շինարարության մեկնարկը՝ տվյալ տարածաշրջանի ավտոմոբիլային ճանապարհների պահպանումն իրականացնող կազմակերպության կողմից՝ վատ վիճակում գտնվող ճանապարհահատվածների համար նախատեսված պահանջներին համապատասխան համապատասխան: 
1. Մշտական սպասարկումը ապահովելու նպատակով՝ հիմնանորոգման, վերակառուցման կամ նորոգման աշխատանքների կատարման պայմանագրերի վաղաժամկետ լուծման դեպքում ևս սահմանվել է ճանապարհահատվածի ամառային ընթացիկ պահպանման իրականացման պահանջ տվյալ տարածաշրջանի ավտոմոբիլային ճանապարհների պահպանումն իրականացնող կազմակերպության կողմից
1. Խստացվել են նաև թերությունների վերացման ժամկետներն ու թերությունները, մասնավորապես՝ ավելացվել են ճանապարհին ավազի առկայությունը, աղբի առկայությունը ոչ միայն երթևեկելի մասում, այլ ամբողջ օտարման շերտում:
1. Ավելացվել են ճանապարհի հենապատերի վրա առկա թերությունները, ինչպես Նաև որպես պահպանման ենթակա օբյեկտ ավելացվել են լուսացուցային համակարգերը, դիտահորերը, խրամուղները
1. Հստակ ժամկետ է սահմանվել ձմեռային սեզոնից հետո՝ ճանապարհին կուտակված ավազի հեռացման համար, ընթացիկ ամառայիօն պահպանման ժամկետի սկզբից՝ ապրիլի 1-ից ոչ քան 15-օրյա ժամկետում:
1. Խստացվել են որոշ թերությունները ժամկետում չվերացնելու համար նվազեցումների ժամկետները, ինչպես նաև չափերը՝ գործող կարգավորումով նվազեցումը կիրառվում էր 1 կմ ճանապարհի արժեքից, այժմ նախատեսվում է տվյալ ճանապարհահատվածի  ընդհանուր երկարության տվյալ ամսվա համար նախատեսված գումարից:
1. Մշտական հանրային հսկողության ապահովման նպատակով, Նախագծով սահմանվել է նաև, որ յուրաքանչյուր քաղաքացի իրավասու է ՀՀ միջպետական և հանրապետական նշանակության ավտոմոբիլային ճանապարհների, կամուրջների և թունելների առկա թերություններն արձանագրել «Ճանապարհաների տեղեկատու» (Arm roads info) բջջային հավելվածի միջոցով և այդ մասին տեղեկացնել պատասխանատուին։
1. Սահմանվել է, որ Ճանապարհների պահպանման համար Պատվիրատուի կողմից նշանակված պատասխանատուն նվազագույնը ամսական երկու անգամ պետք է այցելի տեղամաս հսկողություն իրականցնելու նպատակով, գործող կարգավորումներով պարբերականությունը թողնված էր Պատասխանատուի հայեցողությանը, գործնականում 1 անգամ էր կատարվում դիտարկումը:
1.  Նախագծի 1-ին և 2-րդ հավելվածներով նախատեսված են առանձին պահպանման հանձնվող կամուրջների և թունելների պահպանման աշխատանքների կարգերը, որոնցով սահմանվում են առանձին պահպանման հանձնվող կամուրջների և թունելների պահպանման աշխատանքների իրականացման և կատարված աշխատանքներն ընդունելու կարգերը, ինչպես նաև պահպանման մրցույթներին մասնակից կապալառու կազմակերպություններին ներկայացվող նվազագույն տեխնիկական պահանջները:
Նախագծի 1-ին և 2-րդ հավելվածներով հաստատվող կարգերով սահմանվում են կամրջների և թունելների պահպանմանն հիմնական նպատակները, 1-ին հավելվածով ըստ կամրջի կոնստրուկտիվ տարրերի՝ մանրամասն նկարագրված են դրանց պահպանմանն առաջադրվող պահանջները, առանձին-առանձին թվարկված են կամրջային մոտեցումների, ենթակամրջային գոտու, կամրջային պաստառի, թռիչքային կառուցվածքների (երկաթբետոնյա, բետոնյա և քարե) և հենարանների պահպանման տեխնիկական պահանջները և կատարման ժամկետները, աշխատանքների իրականացման պատասխանատուները, իսկ 2-րդ հավելվածով՝ ըստ թունելի կոնստրուկտիվ տարրերի, կառույցների, սարքավորումների մանրամասն նկարագրված են դրանց պահպանմանն առաջադրվող պահանջները, առանձին-առանձին թվարկված են երթևեկամասի, մայթերի, ջրահեռացման համակարգերի, օդափոխության, լուսավորման, կապի, հակահրդեհային, արգելափակման և ազդանշանային համակարգերի պահպանման տեխնիկական պահանջները և կատարման ժամկետները, աշխատանքների իրականացման պատասխանատուները: 
Կարգերի առանձին բաժիններով կարգավորված են նաև կամուրջների և թունելների պահպանման աշխատանքների հսկողության, թերությունների հայտնաբերման և թերությունների չվերացման դեպքում պայմանագրով նախատեսված նվազեցումների իրականացմանը վերաբերվող կարգավորումները: Կամուրջի և թունելի պահպանման աշխատանքների նկատմամբ հսկողություն ապահովելու նպատակով Պատվիրատուի կողմից նշանակված պատասխանատուն՝ Դեպարտամենտը և կապալառուն կիրառում են ՀՀ տարածքային կառավարման և ենթակառուցվածքների նախարարության «Երթուղային ցանցի մոդելավորման և ճանապարհային ցանցի ակտիվների կառավարման և սպասարկման աշխատանքների պլանավորման և վերահսկման» համակարգը և դրա մաս հանդիսացող բջջային հավելվածները, որոնց միջոցով հայտնաբերված թերությունները հասցեագրվում են կապալառուին, իսկ վերացնելու դեպքում՝ կապալառուն համակարգի միջոցով տեղեկացնում է Պատասխանատուին:
Կարգերում առանձին աղյուսակներով սահմանվել են կամուրջների և թունելների պահպանման աշխատանքների թերությունները, վերացման ժամկետները և չվերացնելու դեպքում կիրառվող նվազեցումները: 
Ըստ կարգերի կամուրջների և թունելների պահպանման աշխատանքների ընդունումն իրականացվում է յուրաքանչյուր ամիս՝ հիմք ընդունելով պատասխանատուի կողմից կատարված հսկողության արդյունքում կազմված  ամսական ամփոփագրերը (Ամփոփագրերի ձևերը նախագծով սահմանվում է): Կամուրջների և թունելների պահպանման աշխատանքները ընդունվում և վճարվում են ամբողջությամբ, եթե ապահովված են կարգերով և կապալի պայմանագրերով սահմանված պահանջները: 
Կամուրջների և թունելների կոնստրուկտիվ տարրերի  պահպանման աշխատանքները կարգին համապատասխան չիրականցվելու՝ Դեպարտամենտի կողմից թերություններ հայտնաբերվելու դեպքում  թերությունը հայտնաբերելուց հետո դրանց վերացման առավելագույն ժամկետները չպահպանելու դեպքերում վերջինիս կողմից  աշխատանքները ընդունվում և վճարվում են մասնակի՝ նվազեցումներ կատարելով կամրջի և թունելի պահպանման արժեքներից՝ կարգի Աղյուսակ  3-ով սահմանված չափերով։  
Կարգերով սահմանված են նաև առանձին պահպանման հանձնվող կամուրջների և թունելների պահպանման մրցույթներին մասնակից կապալառու կազմակերպություններին ներկայացվող նվազագույն տեխնիկական պահանջները, փորձառություն, համապատասխան մասնագիտական անձնակազմ և մեքենասարքավորումներ, որոնց օգտագործմամբ իրականացվում են պահպանման աշխատանքներ: 

4․ Նախագծի ընդունման ակնկալվող արդյունքը
Նախագծի ընդունման ադյունքում լիազորող նորմ կսահմանվի ավտոմոբիլային ճանապարհների վրա գտնվող թունելների և կամուրջների պահպանման աշխատանքների իրականացման կարգի սահմանման համար, ինչը թույլ կտա ՀՀ օրենսդրության պահանջներին համապատասխան իրականացնել ՀՀ ընդհանուր օգտագործման ավտոմոբիլային ճանապարհների պահպանման աշխատանքները, անհրաժեշտության դեպքում բարելավել Նախագծով նախատեսված կարգերով սահամնված պահպանման աշխատանքների ընթացակարգերը և պահանջները՝ կատարելով անհրաժեշտ փոփոխություններ։ 
5․ Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ տարածքային կառավարման և ենթակառուցվածքների նախարարության և «Ճանապարհային դեպարտամենտ» հիմնադրամի կողմից: 

6․ Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
Նախագծի ընդունումը լրացուցիչ ֆինանսական միջոցների հատկացման, ինչպես նաև պետական բյուջեի եկամուտներում և ծախսերում փոփոխություններ կատարելու անհրաժեշտություն չի առաջացնում:

7․ Կապը ռազմավարական փաստաթղթերի հետ. ՀՀ կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 2021-2026թթ. ծրագրի «3․2 Ճանապարհաշինություն» գլխի 3-րդ պարբերության 13-րդ կետի՝ «ճանապարհային ոլորտում գործող օրենսդրության գնահատում և արդիականացում» միջոցառման իրականացման ահրաժեշտությունուից։ 

